
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 5-Ի N 419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Համաձայն «Հանրային ծառայությունների համարանիշի մասին» Հայաստանի Հանրապետության օրենքի 6-րդ հոդվածի 6-րդ մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի ապրիլի 5-ի «Հանրային ծառայությունների համարանիշ չստանալու մասին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաստանի Հանրապետության կառավարության 2003 թվականի դեկտեմբերի 24-ի N 1783-Ն ու 2004 թվականի հունիսի 25-ի N 963-Ն որոշումներն ուժը կորցրած ճանաչելու, Հայաստանի Հանրապետության կառավարության 2009 թվականի դեկտեմբերի 3-ի N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշման (այսուհետ՝ Որոշում) մեջ կատարել հետևյալ լրացումները և փոփոխությունը`

1) Որոշման 1-ին կետի երրորդ ենթակետում «քաղաքացու» բառը փոխարինել «Հայաստանի Հանրապետության քաղաքացու, Հայաստանի Հանրապետությունում օրինական հիմքերով գտնվող օտարերկրյա քաղաքացու և քաղաքացիություն չունեցող անձի, փախստականի կարգավիճակ ունեցող անձին» բառերով.

2) Որոշման 3-րդ հավելվածում. 
ա. վերնագրում «ՔԱՂԱՔԱՑՈՒ» բառը փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՕՐԻՆԱԿԱՆ ՀԻՄՔԵՐՈՎ ԳՏՆՎՈՂ ՕՏԱՐԵՐԿՐՅԱ ՔԱՂԱՔԱՑՈՒ, ԵՎ ՔԱՂԱՔԱՑԻՈՒԹՅՈՒՆ ՉՈՒՆԵՑՈՂ ԱՆՁԻ, ՓԱԽՍՏԱԿԱՆԻ ԿԱՐԳԱՎԻՃԱԿ ՈՒՆԵՑՈՂ  ԱՆՁԻ» բառերով,

բ. 1-ին կետը «քաղաքացուն» բառից հետո լրացնել «, Հայաստանի Հանրապետությունում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին, փախստականի կարգավիճակ ունեցող անձին» բառերով,

գ. 3-րդ կետը շարադրել հետևյալ խմբագրությամբ.

«3. Սույն կարգի համաձայն հանրային ծառայությունների համարանիշ հատկացվում է նույնականացման քարտ ստանալու համար չդիմած Հայաստանի Հանրապետության քաղաքացուն, Հայաստանի Հանրապետությունում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին, փախստականի կարգավիճակ ունեցող անձին, եթե նրանք չունեն սոցիալական քարտ կամ հանրային ծառայությունների համարանիշ և դիմել են հանրային ծառայությունների համարանիշ ստանալու համար:» 
դ. 4-րդ կետի նախաբանը «քաղաքացին» բառից հետո լրացնել «, Հայաստանի Հանրապետությունում օրինական հիմքերով գտնվող օտարերկրյա քաղաքացին և քաղաքացիություն չունեցող անձը, փախստականի կարգավիճակ ունեցող անձը» բառերով. 

ե. 4-րդ կետի երկրորդ ենթակետը շարադրել հետևյալ խմբագրությամբ.

«2) Հայաստանի Հանրապետության քաղաքացին՝ անձնագիրը և դրա պատճենը, Հայաստանի Հանրապետությունում կացության կարգավիճակ ունեցող օտարերկրյա քաղաքացին և օտարերկրյա պետության իրավասու մարմնի կողմից տրված քաղաքացիություն չունեցող անձի ճամփորդական փաստաթուղթ ունեցող անձը՝ Հայաստանի Հանրապետությունում կացության կարգավիճակը հավաստող փաստաթուղթը և դրա պատճենը, Հայաստանի Հանրապետությունում առանց կացության կարգավիճակի օրինական հիմքերով գտնվող օտարերկրյա քաղաքացին՝ օտարերկրյա պետության իրավասու մարմնի կողմից տրված անձնագիրը և անձնագրի նոտարական կարգով վավերացված թարգմանությունը, Հյաստանի Հանրապետությունում  մշտապես բնակվող քաղաքացիություն չունեցող անձը՝ Հայաստանի Հանրապետության իրավասու մարմնի կողմից տրված քաղաքացիություն չունեցող անձի կացության վկայականը և դրա պատճենը, փախստականի կարգավիճակ ունեցող անձը՝ կոնվենցիոն ճամփորդական փաստաթուղթը.»,
զ.  17-րդ կետից հետո լրացնել հետևյալ բովանդակությամբ 17.1-րդ կետով.

«17.1. Հայաստանի Հանրապետությունում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին տրված հանրային ծառայությունների համարանիշ հատկացնելու մասին տեղեկանքը (եթե հանրային ծառայությունների համարանիշ հատկացնելու մասին տեղեկանքը հատկացվել է «Օտարերկրացիների մասին» Հայաստանի Հանրապետության օրենքով սահմանված անձնագրի հիման վրա) փոխանակվում է անձին Հայաստանի Հանրապետությունում բնակության իրավունքը (կացության կարգավիճակը) հաստատող փաստաթուղթ տալիս:»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար  Արտեմ Ասատրյան

ՏԵՂԵԿԱՆՔ ՀԻՄՆԱՎՈՐՈՒՄ

«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու վերաբերյալ
1. Իրավական ակտի անհրաժեշտությունը
Նախագծի անհրաժեշտությունը պայմանավորված է կենսաթոշակային բարեփոխումների իրականացմամբ ու եկամտային հարկի և կուտակային վճարի անձնավորված հաշվառման համակարգի ներդրմամբ:

2. Ընթացիկ իրավիճակը և խնդիրները

Հայաստանի Հանրապետության կառավարության 2012 թվականի ապրիլի 5-ի N 419-Ն որոշմամբ սահմանվում է անձանց հանրային ծառայությունների համարանիշ հատկացնելու պայմաններն ու կարգը:

Եկամտային հարկի և կուտակային վճարի անձնավորված հաշվառման համակարգի շրջանակներում (կիրարկվելու է 2013 թվականի հունվարի 1-ից) նախատեսվում է անձանց նույնականացումը իրականացնել հանրային ծառայությունների համարանիշերի հիման վրա, իսկ Որոշումը չի կարգավորում օտարերկրյա քաղաքացիներին և քաղաքացիություն չունեցող անձանց հանրային ծառայությունների համարանիշ հատկացնելու հետ կապված հարաբերությունները:

Ըստ այդմ, չկան օտարերկրյա քաղաքացիներին և քաղաքացիություն չունեցող անձանց  անձնավորված հաշվառման համակարգում նույնականացնելու գործուն մեխանիզմներ:

2. Առկա խնդիրներին առաջադրվող լուծումները

Հաշվի առնելով վերը նշվածը՝ առաջարկվում է համապատասխան լրացումներ և  փոփոխություն կատարել  Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ:

Մասնավորապես, առաջարկվում է սահմանել, որ հանրային ծառայությունների համարանիշը հատկացվում է նաև օտարերկրյա քաղաքացիներին և քաղաքացիություն չունեցող անձանց:

Ընդ որում, հաշվի առնելով օտարերկրյա քաղաքացիներին և քաղաքացիություն չունեցող անձանց կողմից ՀՀ-ում ձեռնարկատիրական գործունեություն իրականացնելու և բնակության իրավունք ձեռք բերելու վերաբերյալ ՀՀ օրենսդրության պահանջները՝ առաջարկվում է սահմանել, որ հանրային ծառայությունների համարանիշը հատկացվում է ՀՀ-ում օրինական հիմքերով գտնվող օտարերկրյա քաղաքացիներին և քաղաքացիություն չունեցող անձանց՝  «Օտարերկրացիների մասին» Հայաստանի Հանրապետության օրենքով սահմանված՝ անձնագրի հիման վրա («Օտարերկրացիների մասին» ՀՀ օրենքի համաձայն՝ անձնագիրը միջազգայնորեն ճանաչված` անձը հաստատող ճամփորդական փաստաթուղթ է, որը տրված է օտարերկրյա պետության կամ միջազգային կազմակերպության կողմից և իրավունք է տալիս հատելու պետական սահմանը):

Միաժամանակ, սահմանվում է, որ օտարերկրյա քաղաքացուն և քաղաքացիություն չունեցող անձին տրված հանրային ծառայությունների համարանիշ հատկացնելու մասին տեղեկանքը (եթե հանրային ծառայությունների համարանիշ հատկացնելու մասին տեղեկանքը հատկացվել է «Օտարերկրացիների մասին» Հայաստանի Հանրապետության օրենքով սահմանված՝ անձնագրի հիման վրա) փոխանակվում է անձին Հայաստանի Հանրապետությունում բնակության իրավունքը (կացության կարգավիճակը) հաստատող փաստաթուղթ տալիս:
3. Ակնկալվող արդյունքը

Ներկայացվող նախագիծը կապահովի եկամտային հարկի և կուտակային վճարի անձնավորված հաշվառման համակարգի բնականոն գործունեությունը:

ՏԵՂԵԿԱՆՔ

«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում: 
ՏԵՂԵԿԱՆՔ
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ ՀԻՄՆԱՎՈՐՈՒՄ

«Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ԿԱ ՊԵԿ

03.12.2012թ. N 

01/3-3/12897-12 
	Ձեր 27.11.2012թ. N ԱԱ/ՍՍ/8495-12 գրությամբ ներկայացված «Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ հայտնում եմ.

Առաջարկում եմ նախագծի 1-ին կետի 3-րդ ենթակետը խմբագրել, քանի որ ՀՀ կառավարության 05.04.2012թ.-ի N 419-Ն որոշման 3-րդ հավելվածի 4-րդ կետը ամբողջությամբ վերաբերվում է ՀՀ քաղաքացիներին: 
	Ընդունվել է:
	Նախագծի 1-ին կետի 3-րդ ենթակետը լրացվել է ՀՀ կառավարության 05.04.2012թ.-ի N 419-Ն որոշման 3-րդ հավելվածի 4-րդ կետի նախաբանում փոփոխություններ նախատեսող դրույթներով:

	ՀՀ էկոնոմիկայի նախարարություն

04.12.2012թ. N 01/08/6774-12
	Հայտնում եմ, որ «Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունն առարկություններ և առաջարկություններ չունի:
	Ընդունվել է ի գիտություն:
	

	ՀՀ ոստիկանություն

10.12.2012թ. N 24/2119
	ՀՀ ոստիկանությունում քննարկվել է <<Հայաստանի Հանրապետության կառավարության 2012 թվականի ապրիլի 5-ի թիվ 419-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագիծը, որի վերաբերյալ առաջարկվում է.

1. 1-ին կետից հանել <<(այսուհետ՝ հավելված)>>, իսկ 1-4-րդ ենթակետերից՝ <<հավելվածի>> բառերը: Առաջարկությունը պայմանավորված է այն հանգամանքով, որ նախագծի 1-ին կետի համաձայն՝ լրացումները և փոփոխությունները կատարվում են միայն թիվ 3 հավելվածում և այդ մասին 1-ին կետը պարունակում է հղում:
	Ընդունվել է:
	Նախագծում կատարվել են համապատասխան փոփոխություններ:

Միաժամանակ, ՀՀ ֆինանսների նախարարության առաջարկությունների հիման վրա խնդրո առարկա դրույթները վերախմբագրվել են:

	
	2. 1-ին կետի 2-րդ ենթակետը առաջարկվում է շարադրել նոր խմբագրությամբ. <<հավելվածի 3-րդ կետը շարադրել նոր խմբագրությամբ.

<<3. Սույն կարգի համաձայն հանրային ծառայությունների համարանիշ հատկացվում է նույնականացման քարտ ստանալու համար չդիմած Հայաստանի Հանրապետության քաղաքացուն, Հայաստանի Հանրապետությունում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին, եթե վերջիններս չունեն սոցիալական քարտ կամ հանրային ծառայությունների համարանիշ և դիմել են հանրային ծառայությունների համարանիշ ստանալու համար:>>:
	Ընդունվել է:
	Նախագծի 1-ին կետի 2-րդ ենթակետը շարադրվել է առաջարկվող խմբագրությամբ:

	
	3. 1-ին կետը լրացնել նոր ենթակետով՝ հետևյալ բովանդակությամբ.

<<4-րդ կետը <<քաղաքացին>> բառից հետո լրացնել <<, օտարերկրյա քաղաքացին և քաղաքացիություն չունեցող անձը>> բառերով:>>:

Առաջարկությունը պայմանավորված է այն հանգամանքով, որ որոշման 3-րդ հավելվածի 4-րդ կետի 2-րդ ենթակետում լրացում կատարելով, նշված կետի և ենթակետի միջև կառաջանա հակասություն:
	Ընդունվել է:
	Նախագծի 1-ին կետի 3-րդ ենթակետը լրացվել է ՀՀ կառավարության 05.04.2012թ.-ի N 419-Ն որոշման 3-րդ հավելվածի 4-րդ կետի նախաբանում փոփոխություններ նախատեսող դրույթներով:

	
	4. 1-ին կետի 3-րդ ենթակետով կատարվող փոփոխությունը շարադրել հետևյալ խմբագրությամբ.

<<2) Հայաստանի Հանրապետության քաղաքացին՝ անձնագիրը և դրա պատճենը, Հայաստանի Հանրապետությունում կացության կարգավիճակ ունեցող օտարերկրյա քաղաքացին և օտարերկրյա պետության իրավասու մարմնի կողմից տրված քաղաքացիություն չունեցող անձի ճամփորդական փաստաթուղթ ունեցող անձը՝ Հայաստանի Հանրապետությունում կացության կարգավիճակը հավաստող փաստաթուղթը և դրա պատճենը, Հայաստանի Հանրապետությունում առանց կացության կարգավիճակի օրինական հիմքերով գտնվող օտարերկրյա քաղաքացին՝ օտարերկրյա պետության իրավասու մարմնի կողմից տրված անձնագիրը և անձնագրի նոտարական կարգով վավերացված թարգմանությունը, Հյաստանի Հանրապետությունում  մշտապես բնակվող քաղաքացիություն չունեցող անձը՝ Հայաստանի Հանրապետության իրավասու մարմնի կողմից տրված քաղաքացիություն չունեցող անձի կացության վկայականը և դրա պատճենը:>>: 
	Չի ընդունվել:
	Նախագծի 1-ին կետի 3-րդ ենթակետի խմբագրությունը (ձևակերպումները) համապատասխանում են «Օտարերկրացիների մասին» Հայաստանի Հանրապետության օրենքին:

	
	5. 1-ին կետի 4-րդ ենթակետը հանել նախագծից, քանի որ որոշման 3-րդ հավելվածի 15-րդ կետով արդեն իսկ նախատեսված է տեղեկանքում առկա անհատական տվյալների փոփոխության դեպքում փաստաթուղթը փոխանակելու դեպքը: Բացի այդ, տեղեկանքի փոխանակման համար անձը պետք է ներկայացնի նախկինում տրված փաստաթուղթը, այսինքն այն տեղեկանքի տրամադրման առանձին գործողություն է, որն իրականացվելու է որոշմամբ սահմանված կարգով:
	Չի ընդունվել:
	Որոշման 3-րդ հավելվածի 15-րդ կետով սահմանված են այն դեպքերը, երբ տեղեկանքը ենթակա է փոխանակման՝ տեղեկանքն օգտագործման համար ոչ պիտանի լինելու և (կամ) հանրային ծառայությունների համարանիշ հատկացնելու մասին տեղեկանքում առկա անհատական տվյալների փոփոխության դեպքում:

Իսկ առաջարկվող դեպքում՝ չի փոխվել որևէ անհատական տվյալ:

Միաժամանակ, 17.1-րդ կետով առաջարկվող դրույթը սահմանում է տեղեկանքի պարտադիր փոխանակման պահանջ կացության քարտ ստանալու դեպքում:

	
	6. Քննարկել փախստականներին ևս տեղեկանք տրամադրելու հարցը՝ օրենսդրությամբ իրավահավասար մոտեցում ցուցաբերելու նպատակով և նախագիծը համաձայնեցնել ՀՀ տարածքային կառավարման նախարարության միգրացիոն պետական ծառայության հետ:
	Ընդունվել է ի գիտություն:
	Նախագիծը լրացվել է փախստականներին տեղեկանք հատկացնելու դրույթներով:

	ՀՀ կենտրոնական բանկ

07.12.2012թ. N 

15.1-07/001137-12
	Առաջարկվում է քննարկել հանրային ծառայությունների համարանիշ չստանալու մասին տեղեկանքում ներառել նաև միևնույն անձին հանրային ծառայությունների համարանիշ չստանալու մասին նախկինում տրամադրված բոլոր տեղեկանքների համարները:
	Չի ընդունվել:
	Խնդիրը նախկինում քննարկվել է կենսաթոշակային բարեփոխումների կառավարման խորհրդում լուծման առաջարկվող տարբերակը դիտարկվել է աննպատակահարմար: 

	ՀՀ ֆինանսների նախարարություն

13.12.2012թ. N 

1/12.4Լ/16402-12
	Ուսումնասիրելով  Ձեր սույն թվականի նոյեմբերի 27-ի ԱԱ/ՍՍ/8495-12 գրությունը` «Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ, հայտնում ենք հետևյալը. 

Նախագծով առաջարկվում է ՀՀ կառավարության 2012 թվականի ապրիլի 5-ի «Հանրային ծառայությունների համարանիշ չստանալու մասին տեղեկանքի ձևը, տրամադրելու կարգը, քաղաքացու ցանկությամբ հանրային ծառայությունների համարանիշ հատկացնելու կարգը սահմանելու և Հայաստանի Հանրապետության կառավարության 2003 թվականի դեկտեմբերի 24-ի N 1783-Ն ու 2004 թվականի հունիսի 25-ի N 963-Ն որոշումներն ուժը կորցրած ճանաչելու, Հայաստանի Հանրապետության կառավարության 2009 թվականի դեկտեմբերի 3-ի N 1417-Ն, 2008 թվականի փետրվարի 7-ի N 134-Ն և 2006 թվականի մարտի 2-ի N 318-Ն որոշումներում լրացումներ կատարելու մասին» N 419-Ն որոշման (այսուհետ` Որոշում) մեջ լրացումներ և փոփոխություն կատարել` օտարերկրյա քաղաքացիներին և քաղաքացիություն չունեցող անձանց հանրային ծառայությունների համարանիշ հատկացնելու հետ կապված հարաբերությունները Որոշմամբ կարգավորելու նպատակով: Ելնելով վերոգրյալից` անհրաժեշտ ենք համարում նաև լրացում կատարել Որոշման 1-ին կետի 3-րդ ենթակետում և նշել, որ այդ կետում նշված կարգը վերաբերում է նաև ՀՀ-ում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին:
	Ընդունվել է:
	Նախագիծը լրացվել է Որոշման 1-ին կետի 3-րդ ենթակետում և 3-րդ հավելվածի վերնագրում փոփոխություններ նախատեսող դրույթներով (ներկայացվող տարբերակի 1-ին կետի 1-ին ենթակետը և 2-րդ ենթակետի «ա» պարբերությունը):

	
	Անհրաժեշտ ենք համարում Նախագծում ավելացնել դրույթ, համաձայն որի` փոփոխություն կկատարվի Որոշման 3-րդ հավելվածով (այսուհետ` Հավելված) սահմանվող` քաղաքացու ցանկությամբ հանրային ծառայությունների համարանիշ հատկացնելու կարգի անվանման մեջ և հստակ կնշվի, որ կարգը վերաբերում է նաև ՀՀ-ում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին:
	Ընդունվել է:
	Նախագիծը լրացվել է Հավելվածում  փոփոխություններ նախատեսող դրույթներով: 

	
	Առաջարկում ենք լրացում կատարել նաև Որոշման 3-րդ հավելվածի 2-րդ կետում և նշել, թե ՀՀ-ում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին հանրային ծառայությունների համարանիշ չստանալու մասին տեղեկանքն ինչպես է տրամադրվում:  
	Չի ընդունվել:
	Որոշման 3-րդ հավելվածը հանրային ծառայությունների համարանիշ չստանալու մասին տեղեկանքի տրամադրմանը չի վերաբերում:

	
	Նախագծի 1-ին կետի 2-րդ ենթակետով առաջարկվում է Որոշման 3-րդ հավելվածի 3-րդ կետում համար բառից  հետո ավելացնել «ինչպես նաև Հայաստանի Հանրապետությունում օրինական հիմքերով գտնվող օտարերկրյա քաղաքացուն և քաղաքացիություն չունեցող անձին» բառերը: Հաշվի առնելով այն հանգամանքը, որ համար բառն այդ ենթակետում երկու անգամ է նշված` անհրաժեշտ ենք համարում լրամշակել տվյալ ենթակետը և հստակ նշել, թե ենթակետի որ համար բառից հետո է առաջարկվում կատարել համապատասխան փոփոխությունը:
	Ընդունվել է:
	Հավելվածի 3-րդ կետը շարադրվել է նոր խմբագրությամբ:

	
	Հաշվի առնելով այն հանգամանքը, որ գործող խմբագրությամբ Որոշման 3-րդ հավելվածի 4-րդ կետը վերա​բե​​​րում է միայն ՀՀ քաղաքացիներին` առաջարկում ենք նախա​գծով փոփո​​​խություններ կատարել ոչ միայն նշյալ կետի 2-րդ ենթակետում, այլ նաև 1-ին պար​բե​րու​թյու​​նում` կարգը թյուրըմբռնումներից և տարակարծություններից զերծ պահելու համար:
	Ընդունվել է:
	Նախագիծը լրացվել է Հավելվածի 4-րդ կետի նախաբանում փոփոխություններ նախատեսող դրույթներով: 

	
	Առաջնորդվելով Նախագծի մշակման հիմքում ընկած ընդհանուր սկզբունքներով` անհրաժեշտ ենք համարում նաև ՀՀ-ում օրինական հիմքերով գտնվող օտարերկրյա քաղաքացիներին և քաղաքացիություն չունեցող անձանց վերաբերյալ համապատասխան փոփոխություններ կատարել ամբողջ որոշման և նրա բոլոր հավելվածների մեջ:

Ելնելով Որոշման մեջ ՀՀ-ում օրինական հիմքերով գտնվող օտարերկրյա քաղաքացիներին և քաղաքացիություն չունեցող անձանց վերաբերյալ առաջարկվող փոփոխությունների անհրաժեշտությունից` հարկ ենք համարում նաև համապատասխան փոփոխություն կատարել «Հանրային ծառայությունների համարանիշի մասին» ՀՀ օրենքի 6-րդ հոդվածում, որի համաձայն ընդունվել է Որոշումը և առաջարկվում է Նախագիծը:
	Ընդունվել է ի գիտություն:
	ՀՀ կառավարությունը ՀՀ ԱԺ-ի քննարկմանն է ներկայացվել «Հանրային ծառայությունների համարանիշերի մասին» ՀՀ օրենում փոփոխություններ և լրացումներ կատարելու մասին» ՀՀ օրենքի նախագիծը:

Խնդրո առարկա դրույթներին ամբողջական անդրադարձ կկատարվի առաջիկայում:  








